
বেদাস্ত \రి సె


	


আর যদি কেহ তোমাকে বলে, মাথা ও হাত না থাকিলেও ঈশ্বর কাজ করেন, তবে তাহাকে পাগলা-গারদে পাঠাইতে পারে । তোমার জগৎ-স্থষ্টিকর্তা এই ব্যক্তিবিশেষ—যাহার নিকট তুমি সারাজীবন ধরিয়া চীৎকার করিতেছ— তিনি কি কখনও তোমায় সাহায্য করিয়াছেন ? যদি করিয়াই থাকেন, তবে তুমি তাহার নিকট হইতে কিরূপ সাহায্য পাইয়াছ ? আধুনিক বিজ্ঞান তোমাদিগকে এই আর একটি প্রশ্ন করিয়া উত্তর দিবার জন্য আহ্বান করে। বৈজ্ঞানিক প্রমাণ করিয়া দিবে যে, এরূপ যাহা কিছু সাহায্য তুমি পাইয়াছ, তাহা তুমি নিজের চেষ্টাতেই পাইতে পারে। পক্ষান্তরে, তোমার এরূপ বৃথা ক্ৰন্দনে শক্তিক্ষয়ের কোন প্রয়োজন ছিল না, এরূপ ক্ৰন্দনাদি না করিয়াও তুমি অনায়াসে ঐ উদেশ্বসাধন করিতে পারিতে। অধিকন্তু আমরা পূর্বেই দেখিয়াছি যে, এইরূপ ব্যক্তিবিশেষ ঈশ্বরের ধারণা হইতেই পৌরোহিত্য ও অন্যান্য অত্যাচার আসিয়া থাকে। যেখানেই এই ধারণা ছিল, সেইখানেই অত্যাচার ও পৌরোহিত্য রাজত্ব করিয়াছে, আর যতদিন না এই মিথ্যাভাবকে সমূলে বিনাশ করা হয়, বৌদ্ধগণ বলেন, ততদিন এই অত্যাচারের কখন নিবৃত্তি হইবে না। যতদিন মানুষের এই ধারণা থাকে যে, অপর কোন অলৌকিক পুরুষের নিকট তাহাকে নত হইয়া থাকিতে হইবে, ততদিনই পুরোহিতের অস্তিত্ব থাকিবে । পুরোহিতরা কতকগুলি অধিকার ও সুবিধা দাবি করিবে, যাহাতে মানুষ তাহাদের নিকট মাথা নোয়ায় তাহার চেষ্টা করিবে, আর বেচারা মাহ্যগুলিও তাহদের কথা ঈশ্বরকে জানাইবার জন্য একজন পুরোহিত চাহিতে থাকিবে । তোমরা ব্রাহ্মণজাতিকে সমূলে বিনাশ করিয়া ফেলিতে পারে, কিন্তু এটি বিশেষভাবে লক্ষ্য করিও যে, যাহারা তাহাদিগকে নিমূল করিবে, তাহারাই আবার তাহাদের স্থান অধিকার করিয়া লইবে, এবং তাহারা আরার ব্রাহ্মণদের অপেক্ষা বেশী অত্যাচারী হইয়া দাড়াইবে। কারণ ব্রাহ্মণদের বরং কতকটা সহৃদয়ত ও উদারতা আছে ; কিন্তু এই ভূইফোড়েরা চিরকালই অতি ভয়ানক অত্যাচারী হইয়া থাকে। ভিখারী যদি কিছু টাকা পায়, তবে সে সমগ্র জগৎকে খড়কুটা জ্ঞান করিয়া থাকে । অতএব যতদিন এই ব্যক্তিবিশেষ ঈশ্বরের ধারণ থাকিবে, ততদিন এই-সকল পুরোহিতও থাকিবে, আর সমাজে কোন প্রকার উচ্চনীতির অভু্যদয়ের আশা করা যাইতে পারিবে না। পৌরোহিত্য ও অঁত্যাচার চিরকালই এক সঙ্গে ੇ }

		 এই পাতা শেষ সম্পাদিত হয়েছে ২১:০০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

